
Men şu mahal doglan ýaly MEN ŞU MAHAL DOGLAN ÝALY

Ýadawdym-la ýaňylaram,
Süýek-süňňüm owlan ýaly.
Yzalydy ýaralarym,
Ýürek-bagry gowran ýaly.

Gelýän demi alýadym kyn,
Bokurdagym boglan ýaly.
Ejiz jana ejem ýakyn,
Etmändir ol oglan ýaly.

Ýeldir-ýagmyrna aldyrman,
Köz tüssesin sowran ýaly.
Bu neneňsi, niçik ahwal,
Dert-azarlar sowlan ýaly.

Galmazlyga-da kaýyldym,
Giň dünýeden kowlan ýaly.
Galdym, bardym, tiz aýňaldym,
Men şu mahal doglan ýaly.

Gözel ŞAGULYÝEWA,
Türkmenistanyñ Gahrymany.

